
	Модератор 
	Армысыздар құрметті оқырман қауым!
Бүгін 23 сәуір - Халықаралық кітап және авторлық құқық қорғау күні! 1972 жыл – ЮНЕСКО-ның шешімімен «Халықаралық кітап жылы» деп аталса, 1995 жылы 23 сәуір - «Халықаралық кітап күні» деп жарияланды. Міне, содан бері бұл күн Ресейде, Германияда, Америкада, т.б. шетелдерде өте жоғары деңгейде аталып өтілуде.
Патриотизм негізінде табысты тұлғаны қалыптастыру тәсілі ретінде кітап пен оқуға жастардың назарын аудару, өлкеміздің  табысты адамдарымен кездесу мақсатында   бүгінгі тікелей эфир ұйымдастырылып отыр. Еліміздің қозғаушы күші, оның үміті мен болашағы жастар. Әулетіміздің асуы да, дәулетіміздің тасуы да, еңселі ел болып шыңдалуымыз да жастардың қолында.
Қаламыздағы сондай  белсенді, танымал жастардың бірі, бүгінгі қонағымыз - «Үміт үзбе» қайырымдылық қорының төрағасы, «Billionaire» бизнес клубының басшысы, ILC халықаралық тілдер мектебінің директоры, жастарға, өзінің замандастарына, өзінен кішілерге зор үлгі көрсетіп жүрген азамат Барлан Оралхан Дәулетұлы. 
Оралхан, бүгінгі тікелей эфирімізге қош келдіңіз! «Өзге емес, өзім айтам өз жайымды...» - деп, ақын Қасым Аманжолов айтқандай, өзіңіз туралы айтсаңыз.

	Оралхан Дәулетұлының сөзі

	Модератор 
	1. Оралхан Дәулетұлы, айтыңызшы жетістікке жету адам жасына байланысты ма?
2.  Арман - мақсатқа және әрбір істе шеберлікке жетудің жолдары қандай?  
3. Қайырымдылық қоры жайында айта кетсеңіз, онымен  айналысуға не әсер етті? Қай жылы ашылды, осы уақытқа дейін қанша жанға көмектестіңіздер?
4. «Биллионер» бизнес клубының мақсаты не? Клубтың жұмысы жайында айтып берсеңіз?
5. Қазақтың ұлы ақыны Абай Құнанбаев өз бетінше ізденудің, кітапты көп оқудың арқасында шығармашылығын жетілдірді, әрі бірнеше тілді меңгерді, ойшылдардың еңбегімен танысты. Өзіңіз халықаралық тілдер мектебінің басшысы ретінде айта отырсаңыз, қанша тілді үйретесіздер, мектепке баратын оқушылардың жас аралығы?
6. Өзіңіз неше тіл білесіз? 
7. Қазір жастардың басым көпшілігі мотивациялық кітаптар оқиды. Жалпы сіз әдеби кітаптар оқисыз ба? Қазақ классиктерінен кімді оқисыз?  Осындай танымал болуыңызға кітаптың әсері болды ма?
8.  «Кітапсыз өткен бір күн, орны толмай бос кеткен күн» демекші, қазіргі таңда көп жастар уақытын смартфонда, әлеуметтік желіде  өткізеді, сіз  болып, біз болып жастарды кітап оқуға ынталандыру жолында қандай ұсыныстарыңыз бар?
9. Шетел фильмдерін көргенде  жастарының кез – келген орындарда мысалы, саябақтарда, қоғамдық транспорттарда кітап оқып отырғанын жиі байқаймыз. Бізде бұл үрдіс қалыптаспаған. Осындай жағдай болуы үшін кітапқа деген жастардың ойын қалай өзгерте аламыз? Сонымен қатар кітап оқуды қалай сәнге айналдырамыз? 

10. Адамның өмірі уақыттан үнемдеген істерімен ұзарады деген сөз бар, уақытыңызды қаншалықты үнемді пайдаланасыз?
11. Қала жастарының бос уақыттарын тиімді өткізуге байланысты арнайы жобаларыңыз бар ма?  Алдағы жоспарыңыз қандай?

12. Өмірдегі ұстанымыңыз қандай? 

13.  Ата - ана үмітін ақтау үлкен парыз ғой, ата – анаңыз жайлы айтып өтіңізші, ата- ананың үмітін қаншалықты ақтадым деп ойлайсыз? 
14. Қазіргі өзіңіздің замандастарыңызға айтарыңыз бар ма?

	Модератор 
	Жаңа ақпараттар көзінің қарыштап дамыған жаһандану заманында да кітап оқу, кітапты пайдалану, көркем шығармаларға деген құштарлығымыз кемімеу керек. Кітаппен жақын болғанның қашанда жолы – даңғыл.
Сондықтан да кітап атаулымен дос бола бастау сәби шақтан басталу керек, кітапты аялайық, кітапты көп оқиық, құрметтейік, кітапқа адал болайық.
Бүгінгі қонағымыз Оралхан Дәулетұлына алғысымыз шексіз. Сізге жұмысыңызға табыс, бұдан әрі биік белестерді бағындыра беруіңізге тілектеспіз.

Осымен тікелей эфиріміз аяқталды. Келесі кездескенше қош сау болыңыздар!


